
GLAZIAR ETA PERIGLAZIAR SISTEMAK
GARRANTZIA
Gaur egun Kontinente azalera: % 10 / Sedimentua itsasora: %12
18.000 urte BC Kontinente azalera: % 30 / Itsas maila: -120 m
Aldaketa klimatikoa Izotz guztia urtu / Itsas maila: +70 m

 Glaziarra  astiro  mugitzen  den  izotzeko  multzoa da,  80m-4km
bitarteko lodiera duena. 

 Itsas izotza ostera ez da mugikorra, hori beraz ez zaigu interesatzen

SORRERA
Glaziarrak,  neguetan  metatzen  den
elurra,  udan  urtzen  denaren  kopuru
handiagoa denean sortzen dira.
Leku  hauetan,  izotz  puntua  baino
txikiagoko  tenperaturak  daude  eta
elurra  egitean,  honek  bere  egitura
aldatzen  du,  uraren  lurrunketa eta
birkondentsazioa,  birkristalizazioa
sortzen  dute,  izotz  ale  txikiagoak,
borobilagoak  eta  gogorragoak  eratuz.
Ale hauei firn deritze. Elurra metatzen
doa eta firn bihurtzen, beheko geruzak
presio handiagoa jasanez. Geruza hauek gero eta metro
gehiago  dute  eta  behekoak  hain  dira  astunak, ezen
firn izotz  kristal  handiagotan  bihurtzen  diren.
Izotzezko  kristalak  duten  ikaragarrizko presioak
deformazio plastikoa sortzen du eta horrek baita,
glaziarrak grabitate  indarraren menpe  mugitzea egiten
du, lurrezko fluxu baten antzera.

 Dentsitatea  0,80-0,85  denean  masa  hau
inpermeablea  da  eta  airea  burbuiletan
agertzen  da  isolaturik.  Hortaz
dentsitatearen  handipena  burbuila  hauen
konpresioaren ondorio da. 

MOTAK
Izotz mantua, (Ice sheet)
Neurri kontinentaleko izotzez estalitako  lurralde  bat  da
(Groenlandia eta Antartika)

Izotz kaskoa, (Ice cap)

Kasu  honetan, mendikate edo sumendi bat  estaltzen
duten  izotz  geruza  erraldoiak  dira.  Hauek,
kontinenteetako glaziarrek baino masa gutxiago dute. 
Kontinentekoak: glaziar mota handienak dira. Gaur egun,
soilik  Antartikan  eta  Groenlandian  existitzen  dira.

Zonalde hauek, ur geza kantitate erraldoiak dituzte eta urtuz gero, itsasoko
maila metro asko handituko litzateke mundu osoan.
Glaziar Alpetarrak

Glaziar  txikienak.  Hauek,  normalean haran
menditsuetan  sortzen  dira  eta  masa  luzea  eta
estua  da,  izotz  mihi  batean  amaitzen  delarik.
Hauen  elikadura  tasa  handia  da:  abiadura  60
m/hilabeteko. 

Zirku (cirque) glaziarrak
Glaziar  mota  hau  bere  arroan  mugatzen  da  edo
metatze zirkuan. Praktikoki ez du mihi glaziarrik eta
izotz kantitatea ez da oso handia. 

Irteera glaziarra (oulet g.)
Izotz  masak  euren  margenetatik  ihes  egiten
dutenean.

Mendioineko glazirrak (Piedmont g.)
Haran glaziar bat edo gehiagok eremu menditsua
utzi  eta  hurbil  kokaturiko  lur  baxuago  batean
zabaltzen direnean. 

GLAZIAR IZOTZA: MASA BALANTZEA
Honek  elur  galera  eta  irabaztea  adierazten  du,  non  hau  ur  kopuruaren
araberakoa da. 

Metaketa  zonan  glaziarrari  materiala  gehitzen  zaio  eta  ablazioa
glaziarraren  masa  galera  dakarren  prozesu  multzoa  da;  baina  prozesu
nagusia fusioa da (euriak, eguzkiak, aire tenperaturak… eragindakoa).
Edozein  glaziarrek  beraz  bi  parte  dauzka:  goikaldekoa: elikadura  fusio
bidezko galera baino handiago da.  Behealdekoa: Ablazio zona ere deitua,
galdera handiagoa da. 
Bi gune hauen artean oreka lerroa agertzen da, non balantzea zero da. 
Ablazio eta metaketa diferentzia urte batean  balantze netoa  da. Hortaz
balantzea  POSITIBOA  bada  izotz  eta  elur  irabazte  bat  egon  da  eta
NEGATIBOA bada ostera, galera. 
 Tenperatura  igotzekotan

elikatze aldea gorago egongo da
glaziarra  txikituz  joango  delarik,
atzerakada bat emango da. 

 Tenperatura  jaistekotan
glaziarrak  aurrerakada  bat
jasango  du  ablasio  aldeak
aurrerago joko zuelarik.  Glaziarra
beraz handitu egingo da. 

PORTAERA MEKANIKOA ETA FLUXUA
Glaziarraren elikatze aldea konbexoa izan ohi da eta abrasio aldea ostera
konkaboa eta mugimendu honetan metatze zonatik ablazio zonara materiala
transferitzen da etengabe. 
Abiadura  normalean  erdian  handiagoa  izan  ohi  da  ertzetan  baino
(marruskadura handiagoa). Dena den esan beharra dago glaziarrak nahiko
motel mugitzen direla, bizkorrenek 1000m urtero egin ahal baitituzte. 
Ur  presioaren  eraginez  izotz  blokeek labainketak jasan ditzakete,  hau da
pitzadurak  urez  betetzean  presioaren  igoera  bat  dakarte  izotza  horrela
flotatzen egongo balitz bezala ipini eta mugimenduan jarriz. 
 Sakonean  fluxua  nahiko  plastikoa  da  sortzen  diren  pitzadurak  itxi

egiten  direlarik  eta  oztopoak  inguratu  ditzakeelarik.  Azalean ostera
portaera hauskorragoa da eta pitzadura handiak sortzen dira. 

GLAZIAR HIGADURA
Plucking, quarrying (ateratzea)
Glaziarrek  beraien  bidean  aurkitzen  dituzten  arroka  blokeak  altxatu,

bigundu eta bereganatu egiten dituzte. Honen
arrazoia:  ura  glaziarraren  eta  sakonean
dauden arroken zirrikituetatik  sartzen da eta
hau  izoztean,  palanka  modura  dihardu  eta
arrokak  apurtzen,  hausten  edota  ateratzen
ditu.  Ateratako  arrokak  glaziarrean  sartzen

dira. 
Glaziarrak aurrera egiten duen heinean, orain glaziarrari batu zaioan arroka
(hondoko zorutik ateratakoa) glaziarraren basean garraiatuko da.  

Abrasioa (urradura)
Izotza  eta  harri  zatiak  harriko  ohantzetik  pasatzen denean gertatzen da.
Azpian dagoen zorua (ohantza) leuntzen da. Urradura glaziarraren ondorio
dira  glaziar  ildaxkak,  non  hauen norabideak  glaziarraren  fluxua nondik
norakoa izan zen zehaztuen duen. Urraduragatik apurtzen den harriari harri
irina deritzo eta bere tamaina 0,002-0,00025 mm bitartekoa da. 

GARRAIOA
Materialak  ertzetik  garraiatu  egiten  dira,  bi  glaziar  adar  elkartzean
daramaten sedimentua elkartu eta erditik garraiatuko da (erdiko morrena).
Dena den, gainazaletik ere eman daiteke garraioa eta baita ondotik ere. 
Glaziarrak tamaina handiko arrokak garraiatzeko gai dira eta hauen barruan
doazen  materialek  morrenak  osatzen  dituzte,  biltegi  mugikor  moduko
batzuk (aurrerago azalduta). 
SEDIMENTAZIOA 
Urtze superglaziarra
Urtze hau glaziarraren oinean ematen dena baino handiagoa da. Urtzearen
ondorioz  detrituak  askatu  egiten  dira  till  superglaziarra  eratzeko
(glaziarrak  berak  metaturiko
detrituak) non hauetan glaziarraren
garraioan  emandako  egiturak
aztertu daitezke. 
 Till-aren  ezaugarriak:

selekzio  txarra  eta  tamaina
ezberdineko  pikorrak  eta
angelutsuak. Ez du geruzapenik
aurkezten  eta  bertako  partikulak  norantz  hondoratzen  diren  aztertuz
glaziarraren nondik noranzkoa ezagutu daiteke. 

Urtze subglaziarra
Eragindako  faktoreak  fluxu  geotermikoa,  marruskadura  beroa,..  izan
daitezke. Urtze honek detrituen metaketa ere ekartzen du till eratuz. Honek
gaineko  izotza  dela  medio  esfortzu  bat  jasaten  du  tolestura  eta
zamalkadurak aurkeztu ahal dituelarik. 

Morrenak:  Sedimentazioaren  ondorioz  sortutako  formak  dira  eta  till-ez
osaturik daude batez ere. Glaziarraren hondakin trinkotu gabea da. Morrena
zentraletan bi glaziarren elkarketa ematen da.

• Alboko  morrena:   Haranetako
alboetan  sedimentuak  metatzen
dira,  glaziarrek  paretetan  egiten
duten irristaketa dela eta.

• Erdiko  morrena:   Hauek  Alpeetako
glaziarretan  daude  eta  bi  glaziar
elkartzean eta  izotz  korronte bakar
bat  sortzen  denean,  morrena  hau
agertzen da.

• Azaleko morrena:   Glaziarren azalean kokatzen dira.

• Aurreko morrena:   Glaziarraren aurreko partean kokatzen dira.

Ablazio lautada
Glaziarraren urtzetik datozen ibai  sedimentuek osatutako lautada. Ablazio
lautadak  eremu  glaziarretan  aurkitzen  dira  eta  glaziarrek  garraiaturiko
sedimentuak amaierara heltzean (aldapa gutxiko gunea) sortzen dira. 

Drumlins
Magal lauak dituen mendixka bat da, sarri, mugitzen
ari den glaziar izotzaren azpian eratua. Bere forma,
mutur  bat  bestea  baino
zorrotzagoa duena, glaziar bat,
bertatik edo ingurutik igaro zen
moduaren ondorio da. 

Esker
Esker: Izotz azpiko hodietan metatutako sedimentua (ibai – glaziarra)  
ibaietan pikor biribiltsuak, sailkapen hobea eta geruzapena (Till-ean ez 
bezala).
Kame 
Harea eta legarrez osatutako tontor irregularrak
Jatorria: Izotz estreseko lakuetan eraikitako deltak

HIGADURA FORMAK
Txikiak  dira  eta  hondoak  sor
daitezke
• Estriak  edo  ildoak,

garraiatutako  harriek
sortutakoak

Erliebe formak
• U formako haranak
• Fiordoak:   glaziarrek eraturiko

harana da,  kostaldeetan
kokatua  eta itsasoko urez
betea. Estuak izaten ohi dira,
eta garaiera handiko mendiez inguraturik egoten dira.

• Zirkuak:   glaziarraren  goialdean  egiten  den  ontzi  itxurako  gunea.
Pilatutako elurra trinkotu eta pisua eta aldaparen ondorioz izotzak higatu
egiten du ingurua. 

GLAZIARREN JATORRIA
- Lurraren orbita aldaketak (Milankovitch)
- Plaka Tektonikoak

o Kontinente eta mendikateen kokapena
o Ozeanoko zirkulazio orokorra, Klima

o Bolkanketa (CO2, SO2, hautsa)
o Gandor ozeanikoen aktibitatea

- Eguzki aktibitatearen aldaketak

ISOSTASIA
Litosfera  eta  astenosferaren  arteko  grabitazio
egoeraren oreka da.
Izotzaren kasuan hau oso azkar  metatzen da non
ondorioz  lurrazalak  behera  egin  behar  du  oreka
batera heltzeko. 
Behin  izotza  desagertuta,  joera  logikoa  lurrazalak
berriz  gora  egitea  izango  litzateke,  hasierako
egoerara itzuliz. Baina gaur egun ikusi da oraindik
badaudela  lurrak  gora  egiten  ari  direnak.  Beraz
denbora behar du egoera naturala bereganatzeko. 

PERIGLAZIAR SISTEMA
Ura izoztu eta urtzearen prozesuak dira (glaziarrak ez direnak).
Permafrost
Udan izoztuta mantentzen den lurzoruari  deritzo,  gutxienez bi  urtez
mantendu dena.
Hiru motatakoa izan daiteke: jarraitua, lurpeko 0,5 m-tik 500 m-ra bitarteko

parteak  izozturik  irauten  duena;  zatikakoa,
permafrostaren barnean izoztu gabeko parte
batzuk dituena;  eta  permafrostaren barnean
parte  gehienak  izoztu  gabe  irauten  duena.
Klimak, tenperaturak, ezaugarri geomorfikoek
eta landarediak eragiten  dute  permafrosten
sorrera  eta  bilakaera.  Lurrazalaren  %  25
inguru hartzen du permafrostak, hormategiak
barne.

Permafrostaren  gaineko  kapa  geruza  aktiboa  da  eta  hau  sasoiaren
arabera urtu eta izoztu egiten da.
Tenperatura banaketa
Permafrostaren basean gradiente geotermikoa dela media, tenperatura zero
gradurakoa izan ohi da. Gainazalera hurbiltzen garen heinean kapa aktiboa
garatzen  da  non  bere  tenperatura  maximoa  zero  gradukoa  da,  beraz
normalean tenperatura baxuagoan aurkituko da. 

Periglaziar erliebe formak 
Hegaletan
Higakin konoak: malkar baten oinean erorketaren ondorioz eta periglaziar
baldintzetan fenomeno hau handitu egingo da. 

Solifluxio  lobuluak:  narrasturaren  antzeko
prozesua.  Desplazamendu  masibo  eta  motela
ematen da grabitatearen eraginez egitura basatsu
edo beste lurzoru egitura batzuetan. Hauek likido
joera  bereganatzen  dute  ur  kantitate  handia
xurgatzean.  Izozte-urtze  prozesuek  basa  geruza
finetan  desplazatzea  ekartzen  du,  horrela

desplazamendua errazagoa baita.  
Lurzoru lauetan
Izotz ziriak:  lurzorua zartatu  eta  izotza  bertan  agertu  egiten  da,  izotza
pitzaduretara mugitzen baita.
Pingo:  kono itxurako muino bat  da bere gunea izotzez  osatua egon ohi
delarik.  Eraketa:  laku bat izoztean esaterako, beti geratzen da zatitxo bat
oraindik izoztu ez dena. Izoztutakoak ordea, bolumena handitzean presio bat
eragiten du non urtu ez den ura eta sedimentuak gorakada bat jasaten dute.

Lurzoru  ordenatua  (hummocks):  hauek  geruza
aktiboan  eratzen  dira  eta  hauek  euren  zirkulu
geometriagatik  sailkatzen  dira.  Eta  eratzen  diren
zirkulu  hauetan  materialik  lodienak  perimetroak
kokatzen dira finenak erdian dauden bitartean. Zoru
nahiko horizontaletan eratzen dira. 

Termokarst:  dolinaren  antzeko  zuloak.  Sorrera:  permafrostaren  alde
aktiboa (permafrostaren goiko aldea) urtzean hau jaitsi egingo da utzitako
zuloak urez bete daitezkeelarik. 

